
LI MUSETO E LOU ROUSSIGNÒU

Tant grand matin,
De qu'es aquéu tapage ?

Tant grand matin,
De-qu'es aquéu bousin ?

Zoun ! zin ! zoun ! zin ! bon courage ! bon courage !
Zoun ! zin ! zoun ! zin !

Lou tapage vai soun trin.

Li pastourèu
Fan tibia si cabreto,

Li pastourèu
An carga soun plus bèu:

Zin! zoun! zin! Zoun! li museto, li museto
Zin! zoun! zin! Zoun!

Li museto van au toun.

A Bételen,
Vers uno bastideto,

A Betelèn
Parton tóutis ensèn:

Zoun ! zin ! zoun ! zin ! li museto, li museto
Zoun ! zin ! zoun ! zin !
Li museto van bon trin.

Un Enfant-Dieu
Aquelo fèsto esplico!

Un Enfant-Dieu
Vèn pèr vautre e pèr iéu...

Que ? hou ! ie vau : pèr musico, pèr musico,
Que? hou! que? hou!

Pourtarai lou roussignòu.

Regalara
Emé sa cansouneto,

Regalara
Lou mounde que t'aura...

Que ? hou ! ie vau: li museto, li museto
Que? hou! que? hou!

Valon pas lou roussignòu.

E siéu intra
Em'éli dins restable,

E siéu intra,
L'Enfant ai adoura.

Qu'es bèu ! qu'es bèu ! qu'es amable, qu'es amable !
Qu'es bèu ! qu'es bèu !

L'on n'en farié qu'un moussèu.

Bel enfantoun,
Te laisse ma museto ;

Bel enfantoun,
Counoui mai que d'un toun...

Que ? hou ! M'envau: ma museto vai souleto...
Que ? hou ! Que ? hou !
Te laisse lou roussignòu.


